Ibnel Rami¢

SEVDALINKA IZMEPU UMJETNICKE FIKCIJE I
FAKTOGRAFIJE

Sazetak

U radu koji slijedi bit ce rijeci o nekoliko tekstova sevdalinki u kojima je usmena
lirika Bosnjaka upamtila pojedine historijske licnosti, nekad cak i zbiljske situacije iz
kojih su te pjesme nastajale. Ne gubeci iz vida ¢injenicu da svako usmenoknjizevno djelo,
kao dio umjetnosti, predstavlja samosvojnu jezicnu tvorevinu, da je plod umjetnicke
fikcije te da se, stoga, i ne moZe ocekivati da prati logiku i zakonitosti zbiljskog
desavanja, ipak je zanimljivo pratiti tragove koji mogu objasniti, ili barem nagovijestiti,
prilike u kojima su neke sevdalinke nastajale, i koje su zbiljske situacije potakle narodne
pjesnike da kreiraju primjerke ove po mnogo cemu neobicne usmenoknjiZevne tvorevine.

Kljucne rijeci: sevdalinka, lokalna usmena hronika, beletrizacija zbilje,
umjetnicka fikcija

SEVDALINKA BETWEEN ARTISTIC FICTION AND
FACTOGRAPHY

Summary

In the text that follows will be a few words about sevdalinke in which
remembered some historical figures, sometimes even the actual situation in whom those
poems were created. We should not forget that every performance of oral literature,
as part of the art, is an authentically linguistic creation that is the result of artistic
imagination. Therefore, it is not be expected that follow the logic and legality of real
events. Yet it is interesting to follow the clues that may explain, or at least suggest,
circumstances in which some sevdalinke were created. Also, it is interesting to discover
what spurred folk poets to create samples of these unusual oral literary creations.

Key words: sevdalinka, Local oral Chronicle, transferring reality in literature,
artistic fiction

Uvod
Mnogi su tokom vremena pokusavali odgonetati tajnu poetske

specificnosti sevdalinke, definirati $ta je sevdalinka i utvrditi $ta je to izdvaja
iz korpusa narodne ljubavne lirike bosanskohercegovackog prostora.

Muhsin Rizvi¢ odgovore na ova pitanja najprije trazi u samom
nazivu ove pjesme, odnosno u melankolicnoj orijentalnoj rijeci koja
predstavlja njegovo etimolosko ishodiste. Ta rijec je, svakako, sevdah.

Tragaju¢i za korijenima ove rije¢i u arapskom jeziku, te
porededi je sa rijecju melankolija, koja potjeCe iz grckog, Rizvic
dolazi do naseg jezika, u kojem je ljubavno osjecanje izrazZeno rijecju
sevdah dobilo ,prizvuk slavensko-bogumilske sjetne prolaznosti u
prostoru i viemenu*: ,,Nas sevdah je, u stvari, koliko strasna i bolna,
toliko sjetna i slatka ljubavna ceZnja, kada viSe ne moze da se trpi
bol zbog ljubavi, pa se izgubi u ekstazi ljubavnog pijanstva koje
grani¢i sa umiranjem.“! Zbog toga, smatra Rizvi¢, sevdalinka ,nije
prosto pjesma o ljubavi, ona je pjesma o sevdahu®. Muhsin Rizvi¢
zapaza jo$ jednu njenu bitnu osobenost: ,,Ona je pjesma slavensko-
orijentalnog oplodenja i spoja: orijentalnog — po intenzitetu strasti,
po sili i potencijalu senzualnosti u njoj, slavenskog — po snatrivoj,
neutjesnoj, bolnoj osjecajnosti, po Sirini njene dusevnosti.“?

Pored ovih op¢ih osobina, koje se ticu suStine poetskog
karaktera sevdalinke, Munib Maglajli¢ uocava jo$ jedno njeno
vazno obiljezje: ,Uz izrazitiju usredotocenost na ljubavna
dogadanja, koja se ogleda u senzualnosti i posebnom ljubavnom
osjecanju, izraZzenom turcizmom sevdah, sloZeni odnos prema
zbilji jeste osobenost kojom se sevdalinka izdvaja iz kompleksa
usmene ljubavne lirike bosanskohercegovackog prostora. U
brojnim primjerima ova je pjesma zapamtila sasvim odredene
licnosti, najcesce djevojke i mladice cuvene zbog svoje ljepote,
gizdavosti ili drzanja, dakle opjevala je pojedince koji su se u
ljubavnim zbivanjima u odredenoj sredini isticali nekom odlikom i
rasirila glas o tome izvan uZe okoline opjevanih, sacuvavsi sjecanje
na njih cesto u zacudujuce dugom razdoblju.*?

Sevdalinka se tako prometnula u neku vrstu lokalne usmene
hronike, kojom je sredina pamtila neobi¢ne zgode u aSikovanju, ili
cuvala glas o izuzetnim pojedincima koji su svojom pojavom obiljeZili
sredinu u kojoj su Zivjeli. ,Sevdalinka obi¢no u svojoj osnovi nosi i
konkretno lokalno-vremensko obiljeZje u imenima i likovima stvarnih
djevojaka i momaka cuvenih sa svoje ljepote i aSiklijske popularnosti,

! Mubhsin Rizvié, Panorama bosnjacke knjiZevnosti, ,Ljiljan“, Sarajevo, 1994., str.
122.

2 Isto, str. 123.

3 M. Maglajli¢, Usmena lirska pjesma, balada i romansa, Institut za knjizevnost i
Svjetlost, Sarajevo, 1991., str. 50.

u nazivima mjesta, pa ¢ak i ulica u kojima su oni obitavali. Sevdalinke
su tako i memoarski lirski zapisi suvremenika o njima, onih koji su
im se divili i za koje su oni predstavljali ideal i uzor.“*

Sevdalinka kao lokalna usmena hronika

Najveci doprinos rasvjetljavanju ovog pitanja u nas dao je
Alija Bejti¢, koji je ,,dokazao da su zaista postojale licnosti i porodice
koje su opjevane u dvadesetak analiziranih sevdalinki>. U uvodu
svoga znamenitog rada Prilozi prouc¢avanju nasih narodnih pjesama on
kaze: ,I nase narodne lirske pjesme Cesto opijevaju licnosti, koje
nisu izmisljene i kojima se putem istrazivanja nase proslosti moze
potpuno udi u trag. | te se osobe mogu ne samo identificirati, nego
se mogu otkriti i njihovi dozivljaji, koji su poticali pjevaca-pjesnika
na stvaranje pjesama.”“®

Najstariji trag o sevdalinci ove vrste potjece iz pera Koste
Hadzi Ristica, koji je jo§ 1869. godine pisao o ,Pembe Amsi“,
odnosno Pembe Ajsi, koja je svome muzu, s kojim nije mogla imati
djece, sama dovela inocu kako bi mu ona rodila nasljednika. Autor
navodi da ova junakinja sarajevske sevdalinke ,,i dan danasnji* Zivi
u Sarajevu, a da je njen muz, Fejzaga Aladuz, te 1869. godine tek
bio umro.”

Sliéni dogadaji su, smatra Jovan Krsi¢, najprije predstavljali
sadrzaj dnevne lokalne hronike, a potom su neki od njih poceli
privlaciti paznju usmenih lokalnih pjesnika, koji su ih pretakali u
pjesme, da bi procesom usmenog prenoSenja one dozivljavale svoju
kristalizaciju: ,Ljubavne podvige i katastrofe bosanski gradovi,
u prvom redu Sarajevo, a za njim i ostali, prihvatili su najpre kao
dnevne senzacije, da najzad mnoge od njih umetnicki uoblice i
stilizuju...”®

Spomenuta stilizacija mozZe se odnositi i na vrlo prisutan
fenomen odstupanja od objektivne istine u sevdalinci s tzv. lokalnim

4 M. Rizvi¢, nav. djelo, str. 133. (Istakao I. R.)

> M. Maglajli¢, nav. djelo, str. 54.

¢ Alija Bejti¢, Prilozi proucavanju nasih narodnih pjesama, Bilten Instituta za
proucavanje folklora, br. 2, Sarajevo, 1953., str. 387.

7 Kosta Hadzi Risti¢, Iz Bosne i o Bosni, Danica, 10/1869, 33, str. 522-523. (Prema:
M. Maglajli¢, nav. djelo, str. 52.)

8 Jovan Krsi¢, Bosanska sevdalinka, Zena danas, 1/1939, 24, str. 4. (Prema: M.
Maglajli¢, nav. djelo, str. 53-54.)

obiljezjima, tako da se imena i lokaliteti, pa ¢ak i detalji samog
dogadanja, tokom procesa usmenog prenoSenja mijenjaju,
modificiraju i prilagodavaju novoj sredini. Opisi nadnaravne ljepote i
izuzetne gizdavosti, iznenadujuci zapleti u zgodama oko asikovanja —
»prenoseni su sa li¢nosti na licnost ili, gledano iz drugog ugla: stari
junaci i zbivanja na koje je sjec¢anje ve¢ pocinjalo da blijedi bivali su
potisnuti novim junacima i zbivanjima koja su trazila svoje pjesnike,
a pjesma je, napustivsi sredinu u kojoj je nastala, dozivljavala
razlic¢ite promjene u slozenom procesu koji se ne da lahko pratiti.*
I M. Rizvi¢ govori o tom fenomenu: ,Ukoliko je personalizacija i
lokalizacija u sevdalinci bila standardnija ili postajala slabija, pjesma
je idudi od usta do usta mijenjala svoje junake i svoju sredinu,
prilagodavajudi se ambijentu, prelaze¢i ponekad iz muslimanskog
ambijenta u kr$canski, ali ne gubeci kvalitet sjecanja, suptilnosti
lirskog tona i shemu poetske formulacije, postajuci tako lirsko-
eroticki Sablon za odredenu situaciju i likove odredenih osobina.*™®

PokuSavajuci pribliziti okolnosti u kojima se taj proces
odigravao, Hamza Humo kaZe: ,Jedino saobracajno sredstvo konj.
Nedelje prolaze dok se ne dozna neki dogadaj. Retko se putuje.
Pricanja o jednom mestu izazivaju najneverovatnije predstave. | to
stvara atmosferu najneobicnijih nagadanja i ocekivanja. To daje povoda
mnogim pesmama, i Cesto se jedna pesma, Ciji se siZe odigrava u jednom,
ispeva u sasvim drugom gradu. A siZei su raznoliki i zasecaju sve grane
Zivota onog doba.“!" Na taj nacin lokalno-vremensko obiljeZje sevdalinke
,vremenom i inace blijedi i svodi se na apstraktno imenovanje, sasvim
formalnog i sporednog karaktera u pjesmi*, smatra Rizvi¢."

Sevdalinke u ovim primjerima tako, opravdavajuci svoju
atribuciju istinske jezicke umjetnine, na umjetnicki nacin
oblikujudi stvarnost postaju fikcija, s obzirom da knjiZevnost, kako
je poznato, - iako polazi od zbilje, u kojoj je utemeljena — svojim
djelima stvara ,vlastite svjetove, koji se prema zbiljskom svijetu
ne odnose kao kopija prema originalu, nego kao jedan original
prema drugom originalu“.'™

9 M. Maglajli¢, nav. djelo, str. 52.

10 M. Rizvi¢, nav. djelo, str. 133.

" Hamza Humo, Sevdalinka na rubu dvaju drustvenih sistema, Sabrana djela, knjiga
VI, priredio Muhsin Rizvi¢, Svjetlost, Sarajevo, 1976., str. 106.

12 M. Rizvi¢, nav. djelo, str. 133-134.

13 Milivoj Solar, Teorija knjizevnosti, 20. izdanje, Skolska knjiga, Zagreb, 2005.,
str.19.

Medutim, bez obzira na ovu pojavu, ¢injenica je da su sevdalinke
u brojnim primjerima opjevale , liepotu djevojke ili Zene, ali ne nepoznate
i tajanstvene gospe — o kojoj su pjevali provansalski trubaduri, briZljivo joj
kriju¢i ime — nego posve odredene osobe, kojoj iz pjesme saznajemo ne
samo ime, nego ponekad i dio grada u kojemu je stanovala“'?, te konkretne
ljubavne zgode, zabiljeZene ,,ponekad hronicarski vjerno i podrobno“'>.

Na stranicama koje slijede navest ¢emo nekoliko sevdalinki u

kojima se spominju historijske licnosti, ili neobicne zgode ciji su oni akteri.

Ovom prilikom treba napomenuti da se pojam historijska

licnost moze shvatiti na dva nacina:

1. licnost koja je na drustveno-politicko-historijskom planu
imala neku zapazenu ulogu, od opceg, ili, barem, Sireg
drustvenog znacaja; i

2. licnost Cije je postojanje u nekoj sredini dokumentirano
izvorima, koja je Zivjela i djelovala u odredenom periodu,
ali bez utjecaja na Sira drustveno-historijska dogadanja.

Tekstovi koji slijede pokazat ¢e da se u sevdalinci javljaju

historijske licnosti i jednog i drugog tipa.

Mori¢ Mustaf-aga i Odundzina Hata (Podigli se mladi Vratnicani)

Podigli se mladi Vratnicani,
Na Bjelave OdundZinoj Hati,
I pred njima Mori¢ Mustafaga.

Ali Hate doma ne bijase,
U mahali kolo okretase.

Nju mi nade Mori¢ Mustafaga,
Pa je njojzi tiho govorio:
Srce, duso, OdundZina Hato,
Digni skute bejaz-anterije,
Da ja prodem i ¢ibuk pronesem!*

Njemu veli OdundZina Hata:
»Srce, duso, Mori¢ Mustafaga,
Ti podigni samur-curku skute,

Da ja prodem i kolo provedem!“

" Munib Maglajli¢, Sredina i vrijeme nastanka i trajanja sevdalinke, u: Denana
Buturovic¢ i Munib Maglajli¢, BoSnjacka knjizevnost u knjizevnoj kritici, knjiga
I, Alef, Sarajevo, 1998., str. 212.

5 Isto, str. 213.

1 Munib Maglajli¢, Antologija bosnjacke usmene lirike, Alef, Sarajevo, 1997., str. 64.

Identitet protagonista ove neobicne zgode koju je opjevala
narodna pjesma istrazivao je Alija Bejtic. On navodi kako su u
porodici Mori¢ postojala trojica muskaraca po imenu Mustafa na koje
se mogla odnositi ova pjesma. Prvi je Mustafa Mori¢, sin Hasanagin,
kojeg dokumenti spominju 1722., a umro je prije 1756. godine. On
je bio otac poznatih Mehmeda (Pase) i Ibrahima Morica, ciju je smrt
1757. opjevala i ¢uvena bosnjacka balada. Drugi Mustafa Mori¢ bio
je njegov unuk a sin Ibrahima, mladeg od pogubljene brace. On se
mogao roditi 1756., ili 1757. godine. Tre¢i je, opet, unuk drugog po
redu Mustafe Morica, sina Ibrahimovog, koji je roden oko 1815., a
umro 1899. godine. Alija Bejti¢ smatra, ,,iz viSe razloga®, da je lik iz
ove pjesme drugi po redu Mustafa Mori¢, sin Ibrahima.”

O njemu je pisao i Hamdija KreSevljakovi¢. Prema dokumentima,
Mustafa Mori¢, sin Ibrahima, od 1778. godine je mutevelija vakufa svoga
oca, a u dubickom ratu 1789., u kojem su sudjelovale i Sarajlije, spominje
se i on, kao ,,aga desetog odjela jenicara“. Bio je vrlo imucan, raspolagao
je velikim ¢iflukom na Baricama, koji je u vlasnistvu Morica jos od davnina,
»ha kome bijase odzak velik poput tvrdave zvan Mori¢a dvor“. Osim po
¢injenici da mu je otac slavni i u narodnoj pjesmi opjevani Ibrahim-aga
Mori¢, ovaj Mustafa je ostao upamcen i po tome $to je pocetkom XIX
stoljeca drzao u zakupu tzv. drugi novi han Gazi Husrev-begova vakufa,
koji od toga vremena — po njemu — i nosi naziv Morica han.'®

Alija Bejti¢ smatra da se pjesma, odnosno zgoda o kojoj
ona govori, morala desiti prije februara 1776., kada je Mustafaga
prestao momkovati oZenivsi se izvjesnom AiSom, kéerkom nekog
Hadzi-Alije iz Jahja-pasSine mahale.”

Potvrdu za svoju pretpostavku Bejti¢ nalazi i u cinjenici da
je u pjesmi spomenuta Odundzina Hata (ili Ata, u varijanti koju
on navodi) bila njegova savremenica. Porodica Odundzija uistinu
je postojala u Sarajevu, ali je, kako kaze, ,ve¢ poodavno potpuno
izumrla ili je promijenila prezime®. Bejti¢ ime Odundzine Hate
nalazi u jo$ dvije pjesme: prva je alhamijado pjesma u oStecenom
turskom rukopisu u biblioteci Osmana A. Sokolovica iz Sarajeva,
dok je druga zapis Luke Grdica Bjelokosica, koji je sacinjen 1892.
godine u Fojnici.” Takoder, u oSteCenom rukopisu prve pjesme

17 Vidi: Alija Bejti¢, Prilozi proucavanju nasih narodnih pjesama, Bilten Instituta za
proucavanje folklora, Sarajevo, 1953., str. 123.

18 Hamdija KreSevljakovic, Prvi Morici, 1zabrana djela, knjiga [, Sarajevo, 1991., str. 336.

19 A. Bejti¢, nav. rad, str. 123.

2 sto, str. 123.

spominje se i HadZi-Saban, koji je uistinu postojao u XVIII stoljecu,
i bavio se kazandzijskim zanatom. Polovinom XVIII stoljeca o svom
je troSku popravio Bascarsijsku dzamiju. Prema BaSeskiji, umro je
1176. h. godine (1762/1763).?' Njegovo postojanje, dakle, podudara
se sa vremenom u kome su Zivjeli Mori¢ Mustafaga i OdundZina Hata,
$to je jo$ jedan prilog utvrdivanju povijesnog identiteta likova
opjevanih u ovoj sevdalinci.

O opjevanom dogadaju, pak, nema zabiljeZenih vijesti, iako
to ne mora znaciti da se nije ni desio. U njegovom sredistu je motiv
ljubavnog nadgovaranja, iz kojeg kao pobjednik izlazi vragolasta i
dovitljiva Hata, koja ne uzmice ni pred jednim od najvidenijih muskih
predstavnika drusStvene zajednice, niti dozvoljava da njegov cibuk
bude po bilo ¢emu vredniji i preci od njenoga kola! Njeno odvazno
i nadmo¢no drzanje ovom prilikom, pred kojim je i u svojoj sredini
znameniti Mustafaga Moric¢ ostao bez rijeci, bilo je dovoljan razlog
da navedena zgoda - zbiljska ili ne, za pjesmu je sasvim svejedno -
bude zapamcena u narodnoj poetskoj tradiciji.

Gotovo identican motiv — proSiren za stepen viSe gradiranom
slikom nadgovaranja Sulejman-¢ehaje i Hanke dizdareve — realiziran
je i u okviru bo$njacke balade Zenidba Sulejman-cehaje.?

Ovo ukazuje na mogucnost — §to je u usmenoj knjizevnosti
sasvim uobicajena pojava — da je opjevana zgoda, ustvari, samo
gotov lirski Sablon koji se prenosi kroz prostor i vrijeme, s lika na lik,
a da su Mori¢ Mustafaga i Odundzina Hata u ovu pjesmu dospjeli
ponajprije kao znamenite li¢nosti u svojoj sredini.

Mori¢ Mustafaga svakako je bio poznat kao sin znamenitog
Mori¢ Ibre, jednog od najznacajnijih aktera Moric¢a bune sredinom
XVIII stoljeca. Ostavsi iza pogubljenog oca jo$ u pelenama, te kao
jedini muski potomak i nasljednik brace Morica, zasigurno je bio
pod velikom paznjom kako preostalih (Zenskih) ukucana tako

21 Isto, str. 123.

2 Kad se kolo do njega dovilo/ i u njemu Hanka dizdareva,/ Sulejman joj turski selam
zovey/ ‘Selam alej¢, Hanko dizdareval/ Cura mu je bolje prefatila;/ Alejk selam,
Sulejman-cehajal’/ ‘O Boga ti, prelijepa Hanko, de podigni tura od dimija,/ da ja
prodem i ¢ibuk pronesem.”/ ‘O Boga mi, Sulejman-cehaja,/ de podigni bojali ¢ibuka,/
da ja prodem i kolo provedem!/ Progovara Sulejman-¢ehajay/ ‘O Boga mi, Hanko
dizdareva,/ ¢uo sam te da si tankoprelja,/ poslacu ti misirsko povjesmo,/ otkaj meni
gace i kosulju,/ $to ostane sebi ruha slazi.’/ ‘Dobro, dobro, Sulejman-¢ehaja./ Ja sam
Cula, Sulejman-¢ehaja,/ ja sam cula da si kujundzija./ Evo tebi para carevica,/ skuj ti
meni stanak i brdila,/ $to ostane sebi sakuj toke,/ sebi toke, svome dogi ploce.” (Enes
Kujundzi¢, Bosnjacka tradicijska kultura, uspomenar, Lapis, Sarajevo, 2009., str. 26.)

i Citave sarajevske sredine. Mustafaginoj popularnosti svakako
je doprinijela i njegova kasnija uloga u javhom, poslovnom, pa i
vojnom Zivotu Sarajeva, o cemu je vec bilo rijeci.

O Odundzinoj Hati do nas je dospjelo neuporedivo manje
informacija. Cinjenica, pak, da je ovjekovjecena u vise pjesama —
o ¢emu, kako smo vidjeli, svjedoci i Alija Bejti¢ — govori u prilog
njenoj nesumnjivoj popularnosti u sredini u kojoj je Zivjela.

U okviru pjesme o Mori¢ Mustafagi i OdundzZinoj Hati
paznju privlaci i detalj kad Mustafaga od Hate trazi da digne
skute bejaz-anterije, da on prode i ¢ibuk pronese. Vjerovatno je to
refleks poznate narodne predaje prema kojoj su Mehmed i Ibro
Mori¢ - amidZa i otac naseg Mustafage — pred mrak, kad ljudi
zure kucama, znali sjesti s obje strane Seher-éehajine cuprije,
opruzivsi svoje duge ¢ibuke jedan prema drugome tako da ,,ne bi
nitko smio preci preko njihovih ¢ibuka, nego bi morao okoliSavati
po pol ure daleko“*.

I ovaj detalj ukazuje na postojanje shematiziranih poetskih
formulacija u sevdalinci, koji, modificirajuéi se u lirski Sablon za
odredenu situaciju i likove odredenih osobina, nadrastaju konkretno
lokalno-vremensko i personalno odredenje.

U tom smislu, sasvim je realno pretpostaviti kako je i
spominjana sevdalinka nastala na slican nacin.

Hata Maglajli¢ (Kolo igra u Kazanferiji)

Kolo igra u Kazanferiji,
Kolovoda Hata Maglajlica.
Do podne je kolo preigrala,
A od podne jade zadavala.

Izgubila sitnu hamajliju,
Naso ju je KujundZicu Smajo,
Pa je daje pobri Ahmed-agi:

»Na ti vidi Sta u njojzi pise,
Cim je Hata Maglaj primamila,

OZenjeno i neozenjeno:

Ozenjeno zene ostavilo,
NeZenjeno pamet izgubilo!“*

2 Penana Buturovi¢, Morici, Od stvarnosti do usmene predaje, Svjetlost, Sarajevo,
1983., str. 281.
2 Munib Maglajli¢, Antologija bosnjacke usmene lirike, Alef, Sarajevo, 1997., str. 41.

Ova neobicna pjesma - koja isti¢e nesvakidasnju ljepotu
izvjesne Hate Maglajli¢, te njen fatalan utjecaj na okolinu, koji
savremenici mogu objasniti jedino sitnom hamajlijom, odnosno
djelovanjem crne magije - zabiljeZena je u relativno novije vrijeme u
Banjoj Luci, od kazivac¢ice Hanumice Kazaz.*

Na prvi pogled, nedoumicu u ovoj pjesmi izaziva spominjanje
banjalackog lokaliteta Kazanferije i takoder banjaluckog prezimena
Maglajli¢, na jednoj strani, te njihovo povezivanje s Maglajem, na
drugoj strani.

Prema predaji koju je navela kazivacica, pjesma se u pocetku
odnosila na izvjesnu Hatu iz Maglaja koja je bila u posjeti rodbini u Banjoj
Luci. Ali, kada je Banjalucanka Hata Maglajli¢ povela kolo na Atmejdanu,
pored dzamije Kazanferije, ,,djevojke su na nju prenijele pjesmu“. Potvrda
ovakvog prvobitnog porijekla pjesme moZe se na¢i u spominjanju
Maglaja, koje, prema toj pretpostavci, nije posljedica greske kazivaca-
prenosioca koga je, eventualno, zbunila izvjesna glasovna podudarnost
u rijeima Maglaj/Maglajli¢. Pjesma je, dakle, prenesena s jedne licnosti
na drugu te je, kako kaze Munib Maglajli¢, shema pretrpjela izmjene, ali
ipak nije u potpunosti prilagodena novim okolnostima: ,,po inerciji se i
dalje spominje Maglaj, ali je zadovoljena potreba da se u pjesmi zabiljeze
akteri ljubavnog zbivanja koje je postalo zanimljivo za okolinu.“*

U banjaluckoj sredini je i osamdestih godina proslog stoljeca
bila Ziva predaja ,,0 izuzetnoj ljepoti Hate Maglajli¢, koja bijase u
djevojackoj dobi negdje oko 1900. godine. Bila je rodom iz IlidZe,
mahale u Gornjem Seheru, a kada je — do3avsi u posjetu rodbini
u mabhali Kazanferiji — povela kolo na Atmejdanu ispred dzamije,
djevojke su joj pripjevale ovu pjesmu.“*’

U jednoj od varijanata ove pjesme” spominje se kako je
hamajliju nasao Sado kujundzija (umjesto KujudZicu Smajo) te da je
pokazuje bratu Ahmet-agi uz rijeci: ,Vidaj, brate, sta u njojzi pise/ {(...)/
S ¢im je Hata Maglaj zamutila, / dok je Muju sebi primamila;/ u tom
Mujo pamet izgubio.*”

U spomenutoj predaji Hanumica Kazaz pripovijeda kako je
opjevana Hata Maglajli¢, udata Hadzihalilovi¢, uistinu aSikovala sa
izvjesnim kujundZijom Sadom. Medutim, zbog protivljenja rodbine,

% M. Maglajli¢, Usmena lirska pjesma..., str. 79.

% Isto, str. 80.

2 Munib Maglajli¢, 101 sevdalinka, Prva knjizevna komuna, Mostar, 1978., str. 140.

8 Tu varijantu donosi M. Maglajli¢ u knjizi Usmena lirska pjesma, balada i romansa,
na str. 78.

navodno, ona se udala za Muju, kojeg pjesma takoder spominje kao
Zrtvu njene fatalnosti! Njegov sin je, kako kaze Munib Maglajli¢, bio
poznati banjalucki pjevac i sevdalija, a kazivacica je ,,dala podatke i
za ostale opjevane osobe, nalazace hamajlije u pjesmi, bra¢u Sadu
i Ahmeta, ciji potomci danas Zive u Banjoj Luci i posjeduju svijest o
uces$cu njihovih predaka u zgodi zapamdcenoj pjesmom.**
Zahvaljujuci ovim svjedocanstvima omoguceno nam je da
pratimo neobi¢an put kojim je jedna Zivotna zgoda pretocena
u usmenu poetsku tvorevinu, modificirajuci zbiljske cinjenice i
prilagodavajudi ih svojim potrebama i zakonitostima.

Camka Fazlagi¢ (Moscanice, vodo plemenita)

Narodna pjesma Moscanice, vodo plemenita, ili, prema prvom
stihu, Na Ophodi prema Bakijama, spada u red nasih najpoznatijih i
najomiljenijih sevdalinki, a o njenoj popularnosti svjedoci i ¢injenica
dajoj je tekst dramatiziran kroz kazali$ni komad u tri ¢ina s pjevanjem
pod nazivom Moscanice, vodo plemenita, autora Rasima Filipovica, koji
je 1951. godine Stampan kao zasebna knjiga u Zagrebu.

U ovoj pjesmi nema dogadaja niti radnje u njenom izrazitom
razvoju i dinami¢nom toku, ve¢ samo slika beskrajno usamljene
djevojke koja - usred uzurbanog mnostva bogate mobe - ispod glasa
pjesmom rezignirano razgovara sa rijekom:

Na Obhodi, prema Bakijama,
moba Zela age Fazlagica:
trista srpa, dvjesto vezilica,,

i stotinu djece vodonosa.

I pred njima Ajka Fazlagica.
Sama Zanje, sama snoplje veZe,
Sama kosi, sama vodu nosi,
Sama pjeva, sama otpijeva:
»Moscanice, vodo plemenita,
Usput ti je, selam ces mi dragom:
Nek ne kosi trave oko Save,
Pokosice moje kose plave!
Nek ne pije bunar vode hladne,
Popice mi moje oci vrane!“3

2 M. Maglajli¢, Usmena lirska pjesma..., str. 79.
30 M. Maglajli¢, Antologija bosnjacke usmene lirike, Alef, Sarajevo, 1997., str. 61.

lako ovi stihovi ne otkrivaju mnogo — sem naoko usputnog
spominjanja sarajevskih lokalnih obiljezja u vidu Ophode, Bakija,
rjeCice MoScanice te poznate porodice Fazlagica — Alija Bejti¢ se
potrudio da nam pribliZi historijsku pozadinu nastanka ove pjesme.*'

Postoji pet varijanata ove pjesme, i u svakoj je ime djevojke
Fazlagicke drugacije: Zlata, Fata, Ajka, Safa i DZehva. Medutim,
Alija Bejti¢ — pozivaju¢i se na narodnu predaju prema kojoj se
»ta mnogoimena djevojka Fazlagicka prije poldrug stoljeca udala
za uglednog sarajevskog kadiju i nekibul-eSrafa Mustafu Nurudin-
efendiju Serifiju®, te na nisan s mezara supruge ovog uglednika
odmah kraj njegovog na mezarju Alifakovac — zakljucuje da je
njegova Zena uistinu bila iz porodice Fazlagica, kéi Omer-agina, da
se zvala Camila, i da je umrla 1848. godine.®

Otac Camilin, Omer-aga Fazlagi¢, bio je vlasnik Ophode,
poznatog sarajevskog izletiSta na istocnoj strani Sarajeva, iznad
lijeve obale rjecice MoScanice, gdje je posjedovao veliku kucu s
dvije avlije, koja je postojala sve do iza austrougarske okupacije.
Kada je Omer-aga umro u epidemiji kuge u augustu 1783. godine,
iza njega su ostali: Zena Hava, majka Aisa, sin Zulfikar i ki Camila,
koji su u to vrijeme bili jo§ malodobni.*

Kasnije je upravljanje nad imanjem Omer-age Fazlagica
preuzeo njegov sin Zulfikar, odnosno Zulfaga, koji se krije iza age
Fazlagic¢a u nasoj pjesmi.

Zulfikar, ili aga Fazlagic, koji je okupio ovu brojnu mobu
— zasigurno prije 1791. godine, do kad je njegova sestra jo$ bila
neudata — stvorio je tako pozornicu na kojoj se odigrala zgoda
opjevana u ovoj pjesmi. Naime, Camila Fazlagi¢ asikovala je sa
Mustafom Nurudin-efendijom Serifijom, koji je u Posavini imao
imanje. U vrijeme kad je pjesma nastala on se vjerovatno tamo
nalazio, pa je usamljena djevojka, bez mogucnosti bilo kakvog
kontakta s voljenim, u vodi koja ¢e se rijekom MoSc¢anicom uliti u
Miljacku, njome putovati do Bosne, koja ce, opet, tu vodu sprovesti
do Save, odnosno Posavine, vidjela nacin kojim c¢e uputiti svoj
selam, ustvari vapaj-prijetnju, dragom: ,,Mosc¢anice, vodo plemenita,/

31 Alija Bejti¢, Prilozi proucavanju nasih narodnih pjesama, Bilten Instituta za proucavanje
folklora, Sarajevo, 1953., br. 2, str. 387-405; 1955., br. 3, str. 105-124.

32 Vidi: A. Bejti¢, Historijska pozadina ,,Moscanice, u: Penana Buturovi¢ i Munib
Maglajli¢, Bosnjacka knjizevnost u knjizevnoj kritici, knjiga II, Alef, Sarajevo,
1998., str. 510.

3 Isto, str. 511.

usput ti je, selam ¢es mi dragom:/ II’ nek dode, il’ nek me se prode./ Nek
ne kosi trave pokraj Save,/ pokosice moje kose plave...“

Camila (Camka) Fazlagi¢ se ipak, po majcinoj volji, najprije
udala za sarajevskog kadiju Mehmeda Sadik-efendiju, sina Omer
Rifdi-efendijina. Taj brak, medutim, nije uspio, pa je Camila tek svoj
drugi brak konacno sklopila sa spominjanim Mustafom Nurudin-
efendijom Serifijom, kojem je oko 1808. godine rodila sina Fadila,
»kasnijeg Fadil-pasu, rodonacelnika sarajevske porodice Fadilpasica,
a uz njega i dvije kceri, Atiju i Mejremu.**

Ostala je pomalo zanemarena ¢injenica da je sin Camke Fazlagic,
spomenuti Fadil-pasa, ustvari poznati pjesnik Fadil-pasa Serifovi¢, jedan
od najznacajnijih bos$njackih stvaralaca na orijentalnim jezicima.*

Nakon smrti brata, godine 1827. i 1828. bile su veoma teske
u Camkinom Zivotu. Najprije su joj ,razuzdani sarajevski janicari®
ubili muza, a onda joj je i majka umrla. ,Camka je nadZivjela majku
punih dvadeset godina. Umrla je godine 1848. i pokopana na
Alifakovcu izmedu muZza i svoje majke, a hronograme na nadgrobnim
spomenicima spjevao je i jednoj i drugoj njezin sin Fadil-pasa. Tako
su s njome izumrli Fazlagiéi i u Zenskoj lozi. Ostala je u narodu samo
pjesma kao isjecak iz proslosti Sarajeva i sjecanje na tu porodicu.“®

Salih-aga Turnadzija (Majka kara Secer Salih-agu)

Majka kara Secer Salih-agu,
za vecerom, za Secer-baklavom:
»Bog t’ ubio, sine Salih-aga,
Sto imade, sve djevojci dade!*
A Sta sam joj, mila majko, dao?
Sta sam imo, $ta li sam joj dao?
Dv’je terlije, dvije anterije,
dvije dibe, cetiri kadife,
dvoje mestve, a dvoje papuce,
dva fesica biserom kicena,
dva kicena, a dva nekicena,
dva halhala uoci Bajrama,
bajramluka mestve i papuce!“s”

34 Isto, str. 512.

3% Vidi opsirnije: Fadil-pasa Serifovi¢, Divan (Uvod, prijevod, biljeske i rjecnik
sastavio: Fehim Nametak), Svjetlost, Sarajevo, 1981.

% Isto, str. 513.

37 M. Maglajli¢, Antologija bosnjacke usmene lirike, Alef, Sarajevo, 1997., str. 121.

O liku Secer Salih-age, koji se u pjesmama, ne samo u
Sarajevu nego i Sire po Bosni i Hercegovini, spominje kao ,vrlo
popularan i simpatican a$iklija muslimanske narodne lirike“?, pisao
je jos tridesetih godina proslog stoljeca Muhamed Hadzijahi¢.*® U
vezi s njim je, kaze Alija Bejti¢, zabiljezen ,,dobar broj muslimanskih
narodnih lirskih pjesama, kako cistih sevdalinki, tako i pricalica, ne
samo u Sarajevu, nego i po drugim mjestima Bosne i Hercegovine*.*°

Pjesmom navedeni razgovor izmedu majke koja kori sina
zbog pretjerane razmetljivosti prema djevojci, i njegovo cudenje
zbog toga, jer - zaljubljen, i tako zaslijepljen - on nije u stanju
potpuno racionalno rasudivati, na prvi pogled ni¢im ne nagovjestava
pozadinski plan ove pjesme i kontekst u kome je nastala, sem, mozda,
neobicnog nadimka glavnog protagoniste. Istrazivanja Alije Bejtica,
medutim, otkrila su da se iza ovog lika krije istinita licnost.

U arhivu osmanskih dokumenata koji se cuvaju u Gazi
Husrev-begovoj biblioteci u Sarajevu Bejti¢ je, u jednom sidzilu
sarajevskog suda o izdatim putnicama iz 1832., pronasao kako je
izdata ,teskera (putni list) za Visoko Secer Salih-agi Turnadzi¢u uz
jamcenje hamamdzije Hadzi Mustafe 19 muharema 1248.“.*' Na
taj nacin utvrden je povijesni identitet ove licnosti, kao i period u
kojem je ona Zivjela. Secer Salih-aga je, dakle, Salih-aga TurnadZi¢,
iz poznate sarajevske janjicarske porodice Turnadzica, koji su
kasnije prozvani Turnadzijama. Zivio je u prvoj polovici XIX stoljeca,
a rodio se krajem XVIII ili pocetkom XIX stoljeca, s obzirom da je
1832. godine, kada mu je izdata pomenuta teskera, morao biti
ve¢ odrastao covjek. Bejti¢ navodi i da su TurnadZije — pa i Secer
Salih-aga Turnadzi¢ — Zivjeli u kud¢i na vrhu ulice Nadmlini, koja
je, kako kaze, i danas ,uzgor i u dobru stanju®, i ¢iju fotografiju
donosi u svome radu.*? Sve pjesme o Secer Salih-agi nastale su u

38 A. Bejti¢, nav. rad, str. 393.

3 Muhamed Hadzijahi¢, Secer Salih-aga u narodnoj pjesmi, Novi Behar, VI, 1932-
33., str. 224-225. (Navedeno prema: A. Bejti¢, nav. rad, str. 393.)

%A, Bejti¢, nav. rad, str. 393. Jedna od poznatijih pjesama o ovom liku je i Secer

Salko, ne Seceri mi se:

,Secer Salko, ne $eceri mi sel/ Jer ako se pocnes Seceriti,/ i ja ¢u se pocet

medeniti!/ Med ¢e biti sladi od Secera,/ pa ¢e medar medom da zamedi!*

(Sait Orahovac, Sevdalinke, balade i romanse Bosne i Hercegovine, Svjetlost,

Sarajevo, 1968., str. 69.)

Dokument br. 968., str. 4. (Navedeno prema: A. Bejti¢, nav. rad, str. 394.,

istakao: I. R.)

42 A. Bejti¢, nav. rad, str. 394.

41

prvoj polovici XIX stoljeca, ,,kada je Secer Salih-aga momkovao i bio
popularan i kod ljudi i kod djevojaka“.*

Opjevanu zgodu, pak, gotovo je nemoguce potvrditi
kao zbiljsku, s obzirom da je malo vjerovatno kako bi intimnom
porodicnom razgovoru majke i sine za vecerom, za Secer-baklavom
mogao svjedociti neko sa strane. Prije je izvjesna mogucnost da se
pjesmom Zeljela upamtiti neobi¢na pojava i asiklijska priroda Secer
Salih-age, koji je ocito izazivao paznju sredine u kojoj je Zivio. ,,0
njegovu redenju i kicoSenju donekle govori i njegovo prijateljstvo
s hamamdzijom hadzi-Mustafom, koji jam¢i za njega — bez sumnje
kao dobra znanca i Cesta posjetnika hamama“,* veli Alija Bejti¢, a
o Salih-aginoj popularnosti kod djevojaka ,dovoljno govori vec i
njegov, sa imenom srasli nadimak Secer*®>. lako ovaj epitet secer,
kako kaze A. Bejti¢, sretamo u narodnoj pjesmi (uz mnoge druge,
kao, npr.: secer Dula, gondze Mehmed, sumbul Jela, dilber Umihana
itd.), zbog ¢ega bi se moglo pomisliti da je i Secer Salih-aga jedno
od ,ponajviSe izmisljenih i poopcenih imena“ u nasoj narodnoj
poeziji,*® njegovo imenovanje tim nadimkom cak i u zvani¢nom
sudskom spisu svjedoci o izuzetnosti kako nadimka tako i osobe
koja ga je nosila.

Zbog svega navedenog, prema rije¢ima Muniba Maglajlica,
Secer Salih-aga je izrastao ,,u muslimanskoj usmenoj lirici u razvijen
lik asiklije i Zenskara“#’, ¢cime je sacuvano sjecanje naroda na licnost
Salih-age Turnadzica (Turnadzije), koji je svojim ponasanjem i
neobi¢nom pojavom svratio na sebe paznju sredine u kojoj je Zivio.

Ali-pasa Rizvanbegovi¢ (Alipasa na Hercegovini)

lako su sevdalinke vrlo Cesto lirski monolozi Zene; premda, u
pravilu, pjevaju o ljubavima zatvorenim i skrivenim iza vrata avlijskih,
a konkretno lokalno-vremensko obiljezje najceS¢e se svodi na
imena stvarnih djevojaka i momaka cuvenih sa svoje ljepote i asiklijske
popularnosti, postoje sevdalinke koje su zapamtile i historijske
licnosti Sto su igrale znacajnu ulogu na opéem drustveno-historijsko-
politickom planu. Takva je i pjesma koja slijedi:

3 Isto

4 [sto

4 M. Maglajli¢, Usmena lirska pjesma..., str. 65.
4 A. Bejti¢, nav. rad, str. 393-394.

47 M. Maglajli¢, Usmena lirska pjesma..., str. 65.

Alipasa na Hercegovini,
Ljepa Mara na Biscu bijase.
Koliko su na daleko bili,
Jedno drugom jade zadavali!
Knjigu pise pasa Alipasa:
,Ljepa Maro, bi li posla za me?*
S Bis¢a Mara njemu porucuje:
»Da me prosis — ne bih posla za te,
Da s’ ozenis — bih se otrovalal“*

Ovo je pjesma koja govori o temi zabranjene ljubavi, i to
zbog etno-konfesionalnih razloga i ogranicenja, koji su u sloZzenom
bosanskohercegovackom drustvu stolje¢ima ve¢ prisutni, a s njima
i pjesme koje o svemu svjedoce. Stoga nije neobicno da je i prva
poznata sevdalinka - zabiljeZena jos davne 1574. godine, o nesretnoj
ljubavi BoSnjaka Adila iz Klisa i Splicanke Marije iz porodice Vornic¢ —
varirala upravo ovu temu.*

Pjesma o Ali-pasi i lijepoj Mari sa Bisca vezuje se za Ali-pasu
Rizvanbegovica, poznatog beglerbega, vezira i valiju na Hercegovini iz
sredine XIX stoljeca, kojom je upravljao 19 godina, dok ga nije 1858.
godine, nadomak Banje Luke, pogubio zloglasni Omer-pasa Latas.

Navedenu pretpostavku, ¢ini se bez rezervi, prihvata i Asim
Peco, koji je pisao o ovoj — jednoj od najljepsih uopce — sevdalinki.
On je, izmedu ostalog, pokusao odgovoriti na pitanje, uz koje se
lokalitete ova pjesma vezuje, sluzeci se uglavnom argumentima
dijalektoloSke prirode. Peco smatra da se pod Hercegovinom
podrazumijeva Stolac, u kome je Ali-pasa Rizvanbegovic¢ stolovao,
ili Buna, a da se spomenuto Bisce niposto ne odnosi na Biha¢, ,,onaj
lijepi grad na Uni“, nego na Bisce polje, lokalitet juzno od Mostara:
»Ako je Alipasa bio ‘na Hercegovini’, tj. u svome Stocu ili na Buni,
lijepa Mara je mogla da bude negdje ‘na Bis¢u’, tj. u nekom selu uz
obale Neretve. Ali, svakako, ne odvec¢ daleko da ne bi mogla pratiti
zivotne staze hercegovackog vezira. Otuda i konstatacija u pjesmi
da su jedno drugome jade zadavali. Svakako, veca udaljenost ne bi
mogla nuditi i takve podatke. Pogotovo za vrijeme kada se zbiva
radnja nase pjesme.*>°

4 M. Maglajli¢, Antologija bosnjacke usmene lirike, str. 110.

4 Vidi opsirnije: M. Maglajli¢, Prvi poznati pjesnik sevdalinke, u: D. Buturovic i M.
Maglajli¢, Bosnjacka knjizevnost u knjizevnoj kritici, str. 503-508.

% Asim Peco, ,Alipasa i Mara*®, Filolosko-socioloski pristup narodnoj pjesmi iz
Hercegovine, Odjek, XXXIX, br. 6, 1986., str. 10-11. (Istakao I. R.)

I Munib Maglajli¢ smatra da je Alipasa sa Hercegovine o
kojem ova pjesma govori ustvari Ali-pasa Rizvanbegovi¢, iako
o autenticnosti dramati¢nog ljubavnog dogadanja koje mu se
pripisuje nema nikakve potvrde. Maglajli¢ vjeruje da je ,ime
poznatog hercegovackog vezira iz sredine proteklog stoljec¢a®
moglo ,u dugom usmenom prenoSenju zamijeniti manje poznato
ime moguceg protagoniste lokalnog zbivanja privlacnog za usmene
pjesnike, kako to u narodnoj pjesmi Cesto biva.*!

Gazi Osman-pasa, zapovjednik Plevne (Zaplakala Secer-Dula)

Ako je u prethodnoj sevdalinci opjevana ljubavna zgoda sa
Ali-paSom Rizvanbegovi¢em povezana najvjerovatnije na osnovu
njegovog imena i nesumnjive popularnosti u svojoj sredini, a ne
zbiljskog ucesca u njoj, pjesma koja slijedi vezana je za konkretan
historijski dogadaj i licnosti koje su u njemu ucestvovale.

U Stambolu na Bosforu,

A u silnog cara dvoru
Zaplakala Secer Dula,
Osman-pase vjerna ljuba:
,0sman-paso, gdje si, mori,

Za tobom mi srce gori, aman, aman?
Osman-paso, gdje si bio,

Gdje si vojsku ostavio, aman, aman?“
,U Bugarskoj kraj Sofije,

Gdje se rujna krvca lije, aman, aman:
Dusman me je zarobio,

Zivot mi je poklonio, aman, aman.
Sablju mi je osvojio,

Vojsku mi je oprostio, aman, aman.*?

Navedenu varijantu ove pjesme zabiljezio je Alija Bejti¢ od
DzZevahire Nuhbegovi¢ iz Sarajeva, iako je ona mnogo poznatija u
varijantama koje su otpjevali i snimali na tzv. nosace zvuka poznati
izvodaci narodne muzike do danasnjih dana.

Bez obzira na to $to je ova pjesma, kako kaZe Bejti¢, ,,i po formi
i po dikciji* mjeSavina narodne i umjetnicke poezije, nama je zanimljiva
iz najmanje dva razloga. Prije svega, iako je djelo ,,nekoga varoSanina,

> M. Maglajli¢, Usmena lirska pjesma..., str. 63. (Istakao I. R.)
52 A. Bejti¢, nav. rad, str. 390.

po svoj prilici Sarajlije, gdje je ona i najpoznatija“?, ime autora se
izgubilo i pjesma je nastavila Zivjeti skoro kao dio usmene narodne
tradicije. S druge strane, iz ugla teme kojom se bavimo posebno su
nam zanimljiva njena konkretna lokalno-vremenska obiljezja.

Pjesma o kojoj je rijec govori o zbiljskom dogadaju iz 1877.
godine, odnosno vezana je za tursko-ruski rat i borbe oko Plevne
u Bugarskoj te godine, koja je na kraju pala u ruke ruske vojske
potpomognute Rumunima. U tim borbama aktivno je ucestvovao
ovdje opjevani Osman-pasa, i to kao zapovjednik Plevne. Historijski
su izvori zabiljezili da je punih pet mjeseci junacki odolijevao daleko
nadmoc¢nijem neprijatelju koji ga je kasnije bio ¢ak i okruzio, te da
se na kraju — zbog iscrpljenosti, gladi i slabe organizacije turske
vojske, za koju je kasnije optuzen zapovjednik vojske marsal
Sulejman-pasa — morao predati.

Osman-pasa roden je 1833. godine u gradu Tokatu u Maloj
Aziji. Prije rata na Plevni sluzio je u Bosni. U ¢asti bimbase (majora)
bio je 1868. godine u Sarajevu, a potom je postao pasa i vojni
zapovjednik u Trebinju. Ucestvovao je i u borbama sa Crnogorcima
1876. godine, a u bitki u Vu¢jem Dolu pao je u zarobljenistvo kneza
Nikole, koji ga je oslobodio na svoj imendan krajem te godine.
Martin Durdevié, od koga Alija Bejti¢ preuzima ove podatke, licno
se poznavao s Osman-pasom i tvrdi da je bio ,vrlo obrazovan i mio
covjek®, te da se i knez Nikola zbog toga prema njemu odnosio
sa pijetetom. llustracije radi, knez je jednom prilikom, tokom
zarobljenistva, pustio pasu ,,na vjeru* da ode do Dubrovnika vidjeti
se ,sa svojom Celjadi“, s obzirom da mu je Zena sa djecom u to
vrijeme Zivjela u Bosni. Osman-pasa je umro u Carigradu, 4. aprila
1900. godine.>*

Alija Bejti¢ navodi kako se i brat ruskog cara Aleksandra II,
knez Nikola, kada su mu nakon osvajanja Plevne doveli zarobljenog
Osman-pasu, prema njemu ponio vitesSki, ostaviv§i mu - u znak
postovanja prema njegovom junastvu - sablju, da je i dalje pase!

U borbama za odbranu Plevne ucestvovali su i BoSnjaci, koje
je na to ratiSte odveo spomenuti marsal Sulejman-pasa. Neko od
bosnjackih ucesnika bitke za Plevnu je, po svemu sudedi, ovu pjesmu
1 ispjevao, vjerovatno krajem 1878. ili pocetkom naredne godine,
kada su se poceli vracati kudi prvi zarobljenici i borci s Plevne.>

3 Isto, str. 391.
>* Vidi opSirnije: A. Bejti¢, nav. rad, str. 390-391.
> [sto

Navedene cinjenice mogu donekle odgovoriti na pitanje kako
je Osman-pasa, kao predstavnik turske vlasti, koja u to vrijeme ovdje
nije bila na dobrom glasu, jo$ zarobljen daleko od Bosne, mogao
ud¢i u bosnjacku usmenu tradiciju. Osman-pasino junacko drzanje
tokom borbi za odbranu Plevne, njegov karakter kojem su, kako smo
vidjeli, odavali priznanje ¢ak i neprijatelji, te ocita popularnost medu
Bosnjacima koji sumusluzili, doprinijeli su njegovom ulasku u bosnjacku
narodnu pjesmu. Odabir pjesnika da kazivanje o zarobljenom Osman-
pasi realizira kroz razgovor sa njegovom vjernom ljubom uvjetovala je
Osman-pasina ocita vezanost za porodicu, o ¢emu svjedoci i spomenuti
susret u Dubrovniku, za vrijeme njegova zarobljenistva u Crnoj Gori.

Zakljucak

Sevdalinka je neobicna pjesma slavensko-orijentalnog emocionalnog
oplodenja i spoja.

Pored njenih opc¢ih osobina lirske ljubavne pjesme te
specificnog osjecanja izrazenog rijecju sevdah koje je najdominantnije
odreduje, slozeni odnos prema zbilji takoder izdvaja sevdalinku iz
kompleksa usmene ljubavne lirike bosanskohercegovackog prostora.

Naime, iako su sevdalinke najcesce lirski monolozi Zene, i mada,
u pravilu, pjevaju o ljubavima zatvorenim i skrivenim iza vrata avlijskih,
one u sebi sadrze i konkretno lokalno-vremensko obiljezje, koje se
manifestira kroz imena stvarnih djevojaka i momaka $to su svojom
pojavom ili izgledom privukli paznju okoline te u nazivima mjesta,
pa ¢ak i ulica u kojima su obitavali, ili kroz sjec¢anje na nesvakidasnje
ljubavne zgode u odredenoj sredini. Kao likovi u sevdalinkama
javljaju se cak i historijske li¢nosti §to su imale zapazenu ulogu od
opceg, ili, barem, Sireg drustvenog znacaja.

Sevdalinka se tako prometnula u neku vrstu lokalne usmene
hronike, kojom je sredina pamtila neobi¢ne zgode u aSikovanju,
ili cuvala glas o izuzetnim pojedincima koji su svojom pojavom
obiljezili sredinu i vrijeme u kojem su zivjeli.

Sevdalinke s lokalnim obiljezjima, prema tome, historijske
likove spominju na dva nacina:

1. kao vid pohvale izuzetnim pojedincima ili isticanja neke
njihove neobic¢ne osobine,

2. kao vid lokalne usmene hronike, pamteci neobi¢ne zgode
u kojima su te licnosti ucestvovale (ili su im one pripisane).

Prilikom poetizacije zbiljskog dogadanja i tokom procesa
usmenog prenoSenja dolazilo je do modificiranja cinjenica iz
zbilje, tako Sto se odstupalo od objektivne istine pa se imena i
lokaliteti, ¢ak i detalji samog dogadanja, tokom procesa usmenog
prenoSenja mijenjaju, modificiraju i prilagodavaju novoj sredini.
Opisi nadnaravne ljepote i izuzetne gizdavosti, iznenadujuci zapleti u
zgodama oko asSikovanja, kako kaze Munib Maglajli¢, ,,prenoseni su
sa licnosti na licnost ili, gledano iz drugog ugla: stari junaci i zbivanja
na koje je sjecanje ve¢ pocinjalo da blijedi bivali su potisnuti novim
junacima i zbivanjima koja su trazila svoje pjesnike, a pjesma je,
napustivsi sredinu u kojoj je nastala, dozivljavala razli¢ite promjene
u slozenom procesu koji se ne da lahko pratiti.*

Prerastajudi u jezicku umjetninu, sevdalinke ove vrste Cesto
su gubile vezu sa stvarnim pojedinostima, jer one predstavljaju
svojevrsnu beletrizaciju zbilje, a ne hronicarsku sliku stvarnog
dogadanja. ,Nepoznati pjesnici bosanskih gradskih sredina, u
kojima je ova vrsta sevdalinke Zivjela, vrsili su odbir iz grade koju im
je nudila svakodnevnica, ali ni oni izuzetni dogadaji koji su konac¢no
bivali opjevani, nisu u pjesmu ulazili neizmijenjeni: kao i u jezicnom
umjetnickom djelu opcenito, u pjesnickom preoblikovanju ¢injenica
iz zbilje svakodnevnog Zivota, slika stvarnosti u svijetu ove pjesme
pojacana je i obogacena, odnosno: opjevana zbivanja posjeduju
dinamiku i slojevitost znacenja kakve je stvarnost svakidasnjice u
vrlo rijetkim primjerima mogla ponuditi.“*®

Imajudi u vidu navedeno, ne treba ni ocekivati da djela
usmene knjizevnosti prate logiku i zakonitosti zbiljskog deSavanja.
Ipak, zanimljivo je pratiti tragove koji mogu objasniti, ili barem
nagovijestiti, prilike u kojima su neke sevdalinke nastajale, i koje
su zbiljske situacije potakle narodne pjesnike da kreiraju ove
usmenoknjiZevne tvorevine. Osim toga, bolje razumijevanje nacina
na koji su cinjenice iz zbilje transformirane u usmenu tradiciju
moze biti koristan doprinos rasvjetljavanju brojnih pitanja kojima
se bave razlicite discipline osim knjiZzevnosti, poput historije,
komunikologije, sociologije, historiografije, etnologije, kulturne
antropologije, itd.

% Munib Maglajli¢, ,,0dnos pjesme i zbilje u sevdalinci®, u: Bosnjacka knjizevnost
u knjizevnoj kritici, knjiga II, str. 518.

